Cart Egwchope De'en Bzoj San
Pabon' par Bena' Corinto Ca'

Paban' chzoje' bena' ca'
chso'onlilaza' Criston' Corinton'

1-2Nada' Pab naca' apostol che

Jesocriston' con can' gwnalaza'
Diozan'. Nada' chzoja' cart nga par
le'e bagwlej Diozan' nich chdopa
chzagle cho'ela'ole Criston' lao'
syoda Corinton', na' nota'stezachle
bagwlej Diozan' par nacle laza'
ne'end', le'e nito'sle doxen gan'
mbane Acayan'. Nada' len bena'
bisa'acho Temtion' chonto' orasyon
chnabto' lao Xacho Diozan' na'
Xancho Jesocriston' asa'aclensgue'
le'e na' so'one' ca so cuezle
binlo len xbab de'en yo'o lo'o
yichjla'azda'olen'.

De'e ca' gwdi' gwxaqua' Paban'

3Cheyals' socho giie'ela'ocho
Xacho Diozon'. Le' naque' Xa
Xancho Jesocriston' na' Xancho
Jesocriston' lecza cho'elaogiie'e
le'. Xacho Diozan' cheyasa'
chezi'ilaze'e chio'o na' le'ena’
cheyonxenlaze'e chio'o $o bi de'en
chac checho. 4Ca naquos nada' Za,
le'ena' cheyonxenlaze'e nada' cata!
chyi' chzaca'a par nich leczs chac
cheyonxenlaza'a bena' yobls cata!

chaso'ayi' chasa'azaque'e. Na' can'
chon Diozan' cheyonxenlaze'e
nada' lecza can' cheyonxenlaza'a
bena'. 3Lechguale chyi' chzaca'a
can' gwdi' gwxaqua' Cristan',
pero na' con zocza Diozon'
cheyonxenlaza'achgiie' nada'
cheds' chonlilaza'a Criston'. ¢ Chyi'
chzaca'a laogiie de'en chzejni'ida'
le'e can' gonle par Zjoyezole len
Diozan'. Chac chia' ca' par nich
cheyonxenlaza'a le'e len bi de'en
chyi' chzaqua'ale. Na' de'en
cheyonxenlaZa' Diozan' nada' cato'
bin' chac chia', chone' ca' par nich
nada' cheyonxenlaZa'a le'e. De'e
na'ans' chonlilaza'sle Cristan' na'
chgo'o chchejlaza'sle cato'an chyi'
chzaqua'sle can' chyi' chzaca'a
nada'. "Na' zotezs zoa' chbeza'
de que le'e co'o gwchejlaza'sle
cata' saqua'azi'ile. Nezda' de que
con can' chyi' chzaca'ana' leczo
can' chyi' chzaqua'ale, na' can'
cheyonxenlaza' Diozan' nada, leczo
can' cheyonxenlaze'e le'e.

8Bena' bisa', che'enda’
onezele catequon' gwxaquo'ozi'
gwxaqua'syasa'a cata'an gwzoa'
Asian' xte cuichczo bi goquo
gona', con beyoZ bedolaza'a na'

xte bZincza cata' bena' xbab la'
gatcza'ana'. ®De'e li bena' xbab
lo'o yichjla'azda'ogua'ana' de

que la' gatcza'and'. Pero na' goc
chia' ca' par nich cui bena' xbab
de que gwzoiczada' nada'aza'
yocuiZa'a de'en chyi' chzaca'ana'.
Na' de'en goc ca' benon par nich
chonlilaza'acha' Diozan', Dioz
ben' yosban bens' guat ca'. 19Na'
cata'on bena' xbab la' gatcza'and!,
Diozon' bosle' nada' par cui gota'.
Na' nechoslacze' nada'. Na' con
bazocza' lez chbeza' yosle' nada'
$9 bazezocla' cho'a yelo!' goton'.
MYosle' nada' cheda' lencza le'e
chaclen]e nada' chonle orasyonna'
laogiie'ena' chnabelene' yosle' nada'.
Na' bensa' zan naccho choncho
orasyon lao Diozan' par nich
gaqualene' nada'. Na' te gaquolene'
nada', yogua'slolcho giie'echo
yela' choxcwlen che Diozon' de'en
bagoclene' nada'.

Pabon' gwZeine' Seje' Corinton'

12Nezda' lo'o yichjla'azdaogua'ana'
de que chona' giien len yogua'slol
bena' na' mazachls chona' giien
len le'e. De'e na'ana' cho'a dizo'
de que do yichj do laZa'a chona'
gilien len yogua'slol bena' cheda!
Diozan' babeyone' la'azda'ogua'ana’
xi'ilaza'. Bito chona' con can' na
xbab chia'ana', sino chona' can' na
Diozan' por yelo' chaclen che'ena'.
13Cart quinga chzoja' le'e, bito
cheyala' gonle xbab $2 naquachls
zejen sino can' nyojon nan'
Sejni'ilen. Na' zoa' lez Sejni'ilen.
14Bachgacza chejni'ile de que do
yichj do laZa'a chona' yogua'alol
de'en chona!', na' che'enda’

2 CORINTOS 1

Sejni'ilen binlo. Na' cato'sn 9Zin Za
yide Xancho Jeso'osan' de'e yobls,
che'enda’' yebeile de'en babe'elena’
le'e xtiZe'ena', ca nada' chebeida’
de'en chejle'ele chei.

15Na' zoa' segor $ejni'ile de
que do yichj do laza'an chona'
bito'ateza de'en chona'. De'e na'and'
gwzelaZa'a yida' de'e yobls delana'a
le'e par nich gaqualencha' le'e.
16 Gwzelaza'a tia' agwlana'a le'e
cato'on gwya'a Masedonian' de'e
yobla, na' cata' beza'a Masedonian!,
leczo gwzelaza'a yedia' ogwlana'a
le'e. Na' go'onda' le'e gaquolenle
nada' par yeya'a Jodean'. 77De'e
liczo go'onda' yedia' agwlana'a
le'e. Bito chaca' Sayecho Sayen can'
chsa'ac bena' ca' cui zjonombia'
Diozan!, to onia' gona' to de'e gona'
na' to oania' cui gona'an. Lechguale
de'e chacda' cato' cui chac gona'
can' bagwnia' gona'. 8 Diozen'
chone' complir can' ne'ena'. Na'
nezene' bito goca' Sayecho Sayen
cato'an gwnia' yida' de'e yobla
delana'a le'e la'ana'aczo cui bida'.
19Nada' len Silbanon' na' Temtion'
gwdixjue'ito' le'e xtiZa' Jesocrist
Xi'in Diozen'. Cristen' bito chaque'
Sayecho Sayen. Syempr chone'
complir can' ne'ena'. 20Yogua' de'en
ben Diozan' lyebe gone', babsele'e
Jesocriston' par bedoyene'en. De'e
na'ans' nacho “Amen” cata'an
cho'ela'ocho Diozan' na' zejen de
que nezecho chon Diozan' complir
can' ne'ena'. 2'Baben Diozan' par
nich le'e len nada' zotezs zocho
chonlilaZa'scho Cristan'. Na'
bagwleje' chio'o par nich choncho
xSine'ens'. 22Bsele'e Spirit che'ena’
zon lo'o yichjla'azda'ochon' par

nich nacbia' naccho xi'ine' na' par
nich anezecho de que gwZin Za catd'
gaqua lao na'acho de'en gonach
Diozan' chio'o.
23Bito bida' Corinton' de'e yobla

delana'a le'e chedo' beyejda' bitola
detila' le'e. Diozon' nezene' dizs'
lin' cho'a ania' ca'. Sa chonlaZa'a
Diozan' gone' nada' castigw. 24Le'e
bazotezs zole chonlilaza'sle
Cristan', bito nato' le'e de'e niczan'
Sejle'ele. Lete de'en chonto' len
le'e, chaclento' le'e par nita'achle
mbalaz.

Ca naquo bechoglaza'a, bitolo

bida' de'e yoblo delana'a le'e
par nich cui gwdilocha' le'e che
de'e malon' chonlen', cheds' bito
go'onda' socho trist. 2La' Za'ala
bida' dezoa' le'e trist notono nla' no
so'on ca soa' mbalaz. 3Le'e cheyals'
gonle par nich soa' mbalaz. De'e
na'ana' bzoja' carton' gota'syoida'
le'e cuejyichjle de'e malon' par nich
cato'an yida' de'e yoblo delana'a le'e
cui soa' trist can' chonlen'. Bzoja'
le'e chedo' nezda' de que yoguo'sle
yebeile gonle ca soa' mbalaz.
4Tristchgua zoa' cate' bzoja' cart
de'en bsela'a na' chegiii'inchgiieida'
lo'o yichjla'azdaogua'ana' xte
gwcheZa'. Bzoja' carton' caguo par
nich sole trist sino par nich onezele
de que nada' chacchgiieida' chele.

Cheyal?' yezi'ixencho che
bena' ca' chso'on de'e malon'
5De'e li gwzoa' trist can' ben

tole, pero cagus nadoa'szan' gwzoa'
trist, casi yoguo' le'e gwzole trist
por ni che de'en ben be'ena'. Nia'
casi yoguo'sle cheda' bito nezda'
$o yogua'aczle gwzole trist. 6Ca

naquo le'e gwyanle par bchoj yelo!
goxia' chelen' benlene' castigw,
ochnia' le'e bach goc to ca'ata'ato’
gaque' castigw. 7Bito cheyalo'
gonchlene' castigon'. Cheyald!
yezi'ixenle che' na' giie'elene' yelo'
chxenlaZza' par nich cui cuejyichje'
Diozon' por ni che de'en zochgiie'
trist. 8Chneyoida' le'e legon par
nich anezene' de que chaquele
che'. °Bzoja' le'e par snezda'

$o gwzenagle chia' ca naquo
yogua'slol de'en gwnia' gonle. 19Na'
ca naque chezi'ixenle che be'ena,
lencza' nada' chezi'ixena' che'. Na'
So bi de'en bene' len nada', nezcze
Criston' de que babezi'ixena' che'
chedo' che'enda' gaqualena' le'e.

1 Cheyald' yezi'ixencho che' par
nich cui soi gwxiye'ena' chio'o par
goncho bichls de'e mal. Nezczecho
ca naquan' chene'en axoayaguan
chio'o.

Paboan' go'onchgiieine’
yezague' Titona'

12Cata' bezina' Troas par
chixjui'a diza' glien diZa' coba che
Criston', Xancho Diozon' bene' par
nich gwnita' bena' gwse'enene'
yoso'ozenague'en. ¥ Pero benchgua'
xbab che bena' bisa'acho Titona'
de'en cui bezaga'ane' na'. De'e
na'ans' bzeida' bena' bisa'acho
ca' dizo' nach beza'a beya'a
Masedonian'.

Criston' bebeje' chio'o xni'a de'e
malan' par nich chnabi'e chio'o
14Choxcwlen Diozan' babebej
Criston' chio'o xni'a de'e malon'
par nich chnabi'e chio'o, na' na'a
ngoda'acho txen len le'. Na' leczo

chon Diozan' par nich gato'stezo
zocho na' gato'stezo chejcho
choncho ca chsa'acbe'i bens' ca
bena' giienna' naqua Criston".
15Chebei Diozan' de'en choncho ca
chsa'acbe'i bena' ca bena' giiennd'
naqua Cristan'. Bals bena' ca'
babesya'achoj xni'a de'e malon'
na' yebale' bachasa'sbiayi'. 16Cata!
choncho ca chsa'acbe'i bens' ca
bena' giienns' naquo Criston',
bena' ca' cui chso'onlilaze'ene’
chsa'acbe'ine' de que yeso'abiayi'e.
Pero na' bena' ca' chso'onlilaza'
Criston' chasyo'sbeine' de'en
chlo'echo ca bena' giienna'
naque'end', chedo' bade yeld'
mban chega'aque' zejlicane na'
yesyo'aZine' gan' zo Diozan'. ¢(No
chio'o chonlilaza'acho Criston'
zaquo'acho par agwlo'echo ca
bena' giienna' naque'end’' za'als
cui zo Diozen' chaclene' chio'o?
17Nits' bens' zan choso'oxoayague'
chasa'ase'e can' na xtiza'

Diozon' parzs nich bena' ca'
choso'opeine' len xtiZa'aga'aque'end’
choso'oneZjue' lega'aque' mech.
Nada' bito chona' ca'. Do laza'a
zotezacza' chyixjui'a xtiza' Diozan'
cheds' le'ena' bene' mendad
chyixjui'an. Diozan' neze nle'ine'
naquon' chona' chyixjui'a xtiZe'ena',
nada' ngoda'a txen len Criston'.

De'e cobs de'en non Diozan' lyebe
gone' par gaqualene' benachan'
3 Chezonljale xbab de que
cho'elao' cuina' ca dizo'
de'en cho'a, pero caguo ca'ana".
Nezczele de que chona' x$in

Diozan' do laZa'a. Na' bito chonan
byen goxa'a cart par nich anezele

2 CORINTOS 2, 3

nac naca', na' nic chonan byen
gwzojle cart de'e goxa'a cata' $a'a
ga yoblos can' chonon byen len bala
bena'. 2Lechguale chacda' chele.
Nada' gwdixjue'ida' le'e dizo' giien
diza' coba che Cristan' par bocoba
yichjla'azda'olen'. De'e na'ana' bito
chyazjda' cart de'en na de que naca'
bena' giien, la' yogua' no zjonombia'
le'e zjonezene' can' goquoalena'
le'e par chonlilaZa'sle Criston'.
3Cata'an be'elena’ le'e xtizo'
Criston' benlilaza'slene' na' bene'
par nich Spirit che Dioz ben' zo
zejlicane bocoban yichjla'azda'olen'.
Na' de'en nacbia' babocoba
yichjla'aZda'olen' zaqua'achan cle
ca to cart de'en nyoj le'e yis$ na' cle
ca lei che Diozon' de'en byoj le'e
chopo yej ta'a.

4De'en chonlilaZa'sle Criston!
nezda' de que le'ena' chaclene' nada'
par chona' xSine'ena' can' chebei
Diozan'. 3Ca naqus nada' bito
de cho'a ania' de que to gwlazza'
chona' x$in Diozan'. Bito gaqua
onia' ca', 1a' Dioz nan' zoe' chaclene'
nada' na' chone' par nich chac
chona' x§ine'ena'. 8Dioz na'ana'
babene' par nich chac chyixjui'a
can' naque de'e coba de'en none'
lyebe gone' par gaquolene' chio'o
benach. De'e coban' de'en none'
lyebe gone' bito naquen ca lei
che'ena' de'en nyojon chzejni'in
chio'o de que cuiayi'icho de'en cui
choncho complir yogua'slol can'
nannd'. Diozan' none' lyebe gon
Spirit che'ena' yelo! mban zejlicane
che nota'stezcho gonlilaza'schone'.

7Cata' bzoj Diozan' lei che'ena!
le'e yej ta'a ca' na' bneZjue'en de'e
Moisezan', de'e zan de'e bene' par

gosa'oneze bena! Izrael ca' catequon'
zaqud' lei che'end' de'en chzejni'in
chio'o benach de que cuiayi'icho.
Na' de'e tant goctit cho'alao de'e
Moisezan' xte bito goquo yesa'agiiia
bena' Izrael ca' cho'alaogiie'ena'.
Pero So'olaZo' bega'a yelo' chactit
che cho'alaogiie'ens'. 8 Zaqua'acza
lein' pero na' zaqua'sach diza'
glien diZa' coba che Criston' de'en
chyixjue'ida', la' nota'stezcho
chonlilaza'achone!, Spirit che
Diozan' chonan yelo' mban
zejlicane checho. ®Diozan' blo'e
de que zaqua'acza lein' la'ana'aczo
nan de que yogua' chio'o benach
de xtols'acho de'en cui choncho
complir can' nanna'. Pero
zaquo'ach diza' giien diZd' coba
che Cristan' cheds' 1a' nota'stezcho
chonlilaza'achone', Diozan' none'
chio'o bena' giien. 1°Na' na'a de'en
babidos Criston', zaqua'achgua diza'
glien diZa' cobo che'end!, na' de'e
na'ana' lein' bach naquan ca to de'e
cui bi zaqua'. " De'e te chei lein'
la'ana'acze naquen to de'e zaque'e.
Pero ca naque diZa' giien diZa' coba
che Criston' caguo de'e te cheind'.
De'e na'ana' zaqua'ach dizZa' gilien
diza' coba che'ena'.

12Nada' nezda' de que cagua
de'e te chei diZa' giien diZa' coba
che Criston'. De'e na'ana' cho'a
diZa' chei clar. '3 Moisezan' bcuasa'
cho'alaogiie'ena' len to lacho'
nich cui besa'ale'i bena' Izrael
ca' nac goc bega'a yeld' chactit
che cho'alaogiie'ena'. Nada' bito
chcuasa'a dizo' giien diZa' coba
che Criston!, sino chyixjui'an
nich chasa'oneze yogua'slol bena'.
14Bena' Izrael ca' bito gwse'ejni'ine'

de'en chebei Diozon' na' xte Za neza
cata' choso'olabe' lei de'en bzoj
de'e Moisezon', bito chse'ejni'ine' bi
zejen. Con bena' ca' chso'onlilaza'
Criston' chse'ejni'ine' bi zejen, na'
casi yoguo' bena' Izrael gwlaz
chia' ca' bito chso'onlilaZe'ene'.
15De'e i xte Za neZza yogua' las
cata' choso'olabe!' lei de'en bzoj
de'e Moisezan' bito chse'ejni'ine’
bi zejen. '6Pero cats'ach chzolao
chso'onlilaze'e Xancho Criston',
cana'achen' chse'ejni'ine' bi zejen
lei de'en bzoj de'e Moisezeon'. " Na'
ca naqua chio'o chonlilaza'acho
Xancho Cristen', zo Spirit che
Diozan' lo'o yichjla'azda'ochon'
chaclenan chio'o par choncho can'
chene'e Diozon'. Bitoch choncho
xbab de que por ni che $5 choncho
de'en na lein' chebei Diozan'
chio'o. Na' Spirit che Diozen' lecza
naquon Spirit che Xancho Criston'.
18Ca to spejw chlo'en cho'alao
benad', ca'aczs diza' giien diZd'
cobo de'en chzejni'in che Xancho
Criston' chlo'in yogua' chio'o
chonlilaza'achone' de que naque'
le'ezelaogiie bena' zaque'e. Na'
Spirit che Xancho Cristen' zon lo'o
yichjla'azdao' chio'o chejni'icho
diza' giien diZa3' coba che'end'
chaclenan chio'o par nich zdach
chaquachcho bena' $ao' bena' giien
can' naqua Criston'.

Yelo' bena!' giien che Diozan'

gwleje' nada' par chyixjui'a diza
giien diZa' coba che Jesocriston'. Na'
de'e na'ana' bito chjoxaqua'alaza'a
ca de'en chyixjui'an. 2Bitobi chona'
de'e ogwcuasa'a o de'e gaquoda'
zto' par yesa'sneze bend'. Bito
chxoayaga' bend!, na' bito chzejni'ida’

xtiZa' Diozan' clela. Nada' chsed
chlo'ida' beno' xtiza' Diozan' tcho'a
tSao' na' yogua'alole' zjonezene'

lo'o yichjla'azda'oga'aque'ena' de
que cho'a diza' li. Na' lecza neze

nle'i Diozan' can' babena'. 3Con
bena' ca' bachasa'abiayi' por ni

che de'en cui chso'onlilaZe'ene'
lega'acze' bito chse'ejni'ine' diZo'
giien diZa' coba che Jesocriston'
de'en chyixjui'a. #Gwxiye' nan'
chnabia'an lega'aque' na' chonon

par nchol yichjla'azda'oga'aque'ena'.
De'e na'ana' bito cho'o be'eni'in lo'o
yichjla'azda'oga'aque'ena' la'ana'aczo
chzenga'acda'ane' diZe' giien diZa'
coba che Criston'. Le'ena' naque'
le'ezelaogiie bena' zaque'e, na' naquo
yichjla'azdaogiie'ena' cayana'on
naquo yichjla'azdao' Diozan' na' toza
can' chso'one'. 3Bitobi diZs' cho'a par
giie'elao' cuina'. Con chyixjui'a de
que cheyala' gwzenagcho che Xancho
Jesocriston'. Na' nada' con zocza' par
gaquolena' le'e xte ga zelao saqua'ada’
cheds' chacda' che Jeso'osan'.
6Chyixjue'eto' diZe' giien diZa' coba
che Jesocristan' cheds' Dioz ben' ben
par nich chata' be'eni' yeZlyo nga
lecza le'ena' babene' par nich be'eni'

che'ena' yo'on lo'o yichjla'azda'ochon'.

Na' de'e na'ana' ca naque chio'o
banombi'acho Jesocriston' nezecho
de que Diozon' naque' le'ezelaogiie
bena' zaque'e cheda' yichjla'azdao'
Diozan' naquan cayana'an naque
yichjla'aZdao' Jesocriston' na' toza
can' chso'one'.

Apostol ca' gwnita'oteza gwnite'e
gwso'onlilaZe'e Diozan'
7Chio'o ni lata'sza cui zaqua'scho
par chzejni'icho bena' che Criston!,

2 CORINTOS 4

pero Diozan' chaclene' chio'o par
chzejni'iga'aquechone'en. De'e
na'ana' chsa'acbe'i bens' de que
por yelo' guac xen che Dioz nan'
choncho de'en choncho, cagus por
ni che de'e zaqua'acho gonchonna'.
8Na' ca naque nada' syempr chyi'
chzaca'a pero bito chbejoyichja'
x$ine'ena'. Zan las catd' cuichezo
chezellaza'a naclos gona', pero
nezda' zo Diozan' chaclene' nada'.
9Choso'olagzejo choso'olagzida
bena' nada' pero Diozan' bito
chbejyichje' nada'. Choso'ochi'
choso'osaqua' bena' nada' pero
bito choe' Diozan' latjo par so'ote'
nada'. 19Gata'steza cha'a con do
tyemp choso'ochi' choso'osaqua'
bens' nada' na' chse'enene' so'ote'
nada' can' gwso'ot bena' mal
ca' Jeso'osan'. Diozan' cho'e latjo
chyi' chzaca'a yogus' de'e quinga
par nich nla'alaon de que zocza
Jeso'oson' chaclene' nada' par
chona' can' chazlaze'ens'. "1Nada'
Zlac ne'e mbana' syempr chijti'a
bena' choso'ochi' choso'osaque'e
nada' laogiie de'en chse'enene'
so'ote' nada'. Chasa'ogue'ine'
nada' cheda' achyixjui'a xtiza'
Jeso'oson'. Na' la'ans'acza chac ca'
na' la'ana' chaxa' cuerp chia'ana'
zoczd Jeso'osan' chaclene' nada'
par chona' can' chazlaZe'ena'.
12Gwzinlja Za so'ote' nada', pero
caguo de'e bi de'ena', con la' bade
yelo' mban zejlicane chelen' de'en
babzejni'ida' le'e xtiZs' Diozon' na'
banonen chele.

13De'e Dabin' bzoje' to Salmo
gan' nan: “ChonlilaZa'a Diozan'
na' de'e na'ans' cho'a diZa' che'.”
Can' benlilaza' de'e Dabin' Diozan',

ca'aczon' chonlilaZa'ane' nada'. De'e
na'ans' cho'a xtize'ens'. " Diozan'
bosbane' Xancho Jeso'osan' ladjo
bena' guat ca'. Na' nezecho
can' bosbane'ene'end', lecza can'
yosbane' chio'o na' yeyejcho gan'
zoe'end' par nich Zjoyezocho
txen len le'. 15Yogua'slol de'en
babZaglaogua', bzaglaogua'an
par gaqualena' le'e. De'e na'ana'
bagwyanch chio'o chonlilaZa'acho
Xancho Jeso'osan', na' banaccho
bena' zan cho'echo yela' choxcwlen
che Diozan' catequan' nzi'ilaze'e
chio'o.
16Na' bito chjxaqua'slaza'a ca
de'en chyixjui'a xtiza' Xancho
Jeso'oson' la'ana'acza tZa tZa zda
chaxa' cuerp chia'ana'. Tza tZa
chonach Diozan' nada' fuers balor
par yichjla'azdaogua'ans'. 17 Yob
te che bita'steza de'e dao' de'en
chzaglaocho lao zocho yezlyo
nga. Pero de'e ca' chZaglaochon'
chsa'aclenan chio'o nich socho
probnid Zjoyezocho mbalaz juisy
len Diozan' zejlicane. '8 Chio'o bito
chi' yichjcho che de'e ca' chle'icho
yeZlyo nga, chi' yichjcho che de'e
ca' cui chle'icho. De'e ca' chle'icho
zjode yeZlyo nga, de'e yesa'ade
cheina', pero de'e ca' cui chle'icho
yeZlyo nga caguos de'e yesa'ade
cheing!, zjonaquon par zejlicane.
Ca naquo cuerp chechon'
gwxaqua'aleben ca to ransza.
Zalnez te chei cata'on gatcho.
Pero na' nezecho Diozon' gone'
par nich Zjoyezocho zejlicane
yoban' gan' zoe'ena'. Na' gan'
Zjoyezochon' gwxaqua'sleben ca
to yo'o gual cheda' naquen to
de'e ben Diozon' na' cagus de'e

te cheina'. 2De'e li Zlac nezoa'
mbana' yeZlyo nga chbeZayasa'a
lo'o la'azdaogua'ans' zelaza'a
xte juisy gon Diozan' cuerp cob
chia'ana' de'en gata' chia' yoban'.
3Zelaza'a gato' cuerp cobs chia' sin
cui gata' chedd' bito che'enda' soa'
sin cuerp. 4Cuerp chechon' de'e te
chein'. De'e na'ana' chbeZaoyasa'a
lo'o la'azdaogua'an, cagua de'en
che'enda’' gata', pero de'en zelaza'a
gon Diozan' cuerp coba chian' de'en
cui te chei na' Zjoyezoa' len le'
zejlicane. 5Dioz na'ana' babocobe'
yichjla'azda'ochon' na' le'ens’
babsele'e Spirit che'ena' zon lo'o
yichjla'azda'ochon' par nich ca'
nezecho gwZin Za gone' chio'o to
cuerp coba de'en cui te chei.

6De'e na'ana’
yichjla'aZzdaogua'ana' zon mba
bita'stezo chac. Nezda' Zlac
zoa' mbana' len cuerp chia'ana',
bito gaquo soa' yoban' gan' zo
Xancho Jesocristan'. 7Pero
la'ana'acza cui chle'ida' Xanchon'
zocza' chonlilaza'ane'. 8Na'
yichjla'aZzdaogua'ana' zon mba
de'en nezda' Zjoyezoa' len Xancho
Jesocriston' cata'an gata'. De'e
na'and' yejni'a gata' na' gozo'
cuerp chia'ana' cle ca socha’
yeZlyo nga. °Na' Zlac ne'e mbana'
cho'elaza'a chona' ca chebei
Diozon' nada' na' ca yebeine' nada'
cata'sn bagota'. 1°Chona' ca' cheds!
chonon byen yogua'ascho techo
lao Criston' par achogbi'en che to
tocho segon naquon' bencho lao
bguancho, §s bencho de'e giien o
$o bencho de'e mal. Echogbi'en
che to tocho $a socho mbalaz o Sa
si'icho castigw.

Nota'ateza bena' chso'onlilaza'
Criston' nite'e binlo len Diozan'
M Na' nada' Za ca naquan' nezda'

de que cheyalo' agwdecho cuent
lao Criston' che yogua'slol de'en
chonchon', chona' xte ga zelao
saqua'ada' par se'ejle'e bend' che
xtiZe'ena'. Diozan' nezene' de que
chona' xSine'ena' do laza'a, na'
lecza zoa' lez de que le'e banezelen.
12De'e yobls nia' de que bito
cho'elao' cuina' sino che'enda’
anezele can' chona' nich yebeile
na' giie'ele diZa' len bena' ca'
choso'onelao' chia' ye'ega'aclene'
de que chona' x8in Diozon' do
laza'a. Bena' ca' chasa'anelao'
chia' chso'elao' cuinga'aque' por
ni che $3 bi de'en bazjonsede', na'
che sefiyon' zjozoe' na' che no
lao dia chei gwsa'alje'. Na' bito bi
nonan len lega'aque' nac zjonaquo
yichjla'azda'oga'aque'ena'. 138
chaquele chac tonta'ana' por ni che
can' babena!, legon xbab de que par
be'elaogua'a Dioz nan' babena' bi
de'en babena'. Na' $a chonle xbab
zo $a'ocza yichjla'azdaogua'ana',
legon xbab de que par chaqualena'
le'ena' chona' bi de'en chona'.
14Lechguale chaque Cristan' checho,
na' de'e na'and' bitobi chona' de'e
bia'azslaza'a. Chona' con can'
chene'ene' chedos' bsanlaza' cuine'
gwso'ote'ene' por ni che yoguo'
chio'o benach, na' de'e na'ana'
guaquo anacho de que yogua'acho
gotcho. 15Por ni che yogua' chio'o
benachoan' Criston' bsanlaza' cuine'
gwso'ote'ene' par nich bitoch
goncho con de'e bia'azslaza'acho
sino goncho can' chene'e le', chio'o

bade yelo' mban zejlicane checho.
Por ni che chio'on bsanlaza' cuin
Criston' gwso'ote'ene' na' leczo
por ni chechon' bebane' ladjo
bena' guaton'. 1®Cata'an cuins!
gonlilaza'a Criston' bena' xbab
de que cui zaque'e, cheda' bena'
xbab che' na' che yoguo'ste
bena' de que zjozaque'e segon
nac zjonaque', na' nac chso'one,
na' bi de'e de chega'aque'. Pero
na'a bitoch chona' xbaban' ca'
che Cristan' o che nota'stezachls
bena'. 17 Chio'o bandil ngoda'scho
len Cristen' Diozan' babocobe'
yichjla'azda'ochon'. Na' bitoch
chebeicho de'e ca' bebeicho antsls,
na' lecza bitoch choncho can'
bencho antsls. Bazocho ca bena'
cobo, na' banza' yela' chzo yeld'
chbez chechon'.

18Ca de'en banaccho ca bena'
cobo, goc ca' cheds' Diozon'
bocobe' yichjla'aZzda'ochon'. Ben
Diozan' par bezocho binlo len
le' ca de'en bnezjw cuin Criston'
por ni checho. Na' Diozon' no'e
chia' chaqualena' bena' par nich
yesya'anite'e binlo len le'. "®Diozan'
bsi'e xneze ben Criston' par nich
nota'ateza bena' chso'onlilaza' le'
chasya'onite'e binlo len Diozan', na'
bitoch chone' cuent che de'e mal
ca' bagwso'one'. Na' de'e na'ana'
noe' Diozan' chia' chyixjue'ida'
benachan' naquean' so'one' par
yesya'anite'e binlo len le'. 20Cristan'
bsele'e nada' ca Igiie'e, na' Diozon'
chone' par nich chneyoida' le'e
ca cuincza Criston', le'e cuinoa'
gonlilaza'olene!, par yezole binlo
len Diozon'. De'e na'ana' leyenito'
binlo len le'. 2! Criston' bitobi de'e

mal bene!, pero par nich cui si'icho
castigw che de'e mal chechon'
de'en choncho, Diozan' bene' par
nich Criston' gwxaqua'azi'e cacza
nacho lele'en bene' de'e malon'. Na'
laogiie de'en gwxaquo'azi' Criston'
lgua'a chio'o, Diozan' banone'
chio'o benga' giien can' naqus cuine'
chio'o chonlilaZa'acho Cristan'.
Nada' chona' x$in Diozan' txen
len le'. De'e na'ana' chneyoida'
le'e legon can' chazlaZo' Diozon'
par nich gacbia' de que chaclenan
le'e ca de'en chonlilaza'sle Diozan'
ben' nZi'ilaze' le'e. 2Nyoj can' gwna
Diozan":
Cato' bZin tyemp de'en bZia' bia'
gona', bzenaga' chio'.
Na' cata' bzin Za bena'an,
cana'achoan' goqualena' le'.
Can' nyojon. Na' Za neZa babZin
tyempoan' gwne' ca', la' Za neZa
zocze' par yebeje' le'e xni'a de'e
malon' le'e cuind' gonlilaza'slene!.
3Bito chona' de'e agwZon par nich
bens' cui so'onlilaze'e Criston' nich
ca' cui nono nelao' che xSin Diozan'
de'en chona'. 4Lgua'a de'e gona'
ca', bita'stezs de'e chona' chona'an
ca chsa'acbe'i bena' de que chona'
can' cheyalo' so'on bend' giien
x8in Diozon'. Chgo'o chchejlaza'a
catd' choso'ochi' choso'osaqua!
bena' nada' na' cato' chzaqua'azi'
chzaqua'oyasa'a, na' cata' za'ac
bichls de'e mal len nada'. Lecza
chgo'o chchejlaZza'a cato' chjoti'a
bena' chasa'oyin nada', na' cato'
chasa'oyixjue' nada' lizya, na' cato!
chaso'obiadi'e nada' chasa'ane!
de que naca' bena' mal, na' cato'
chjxaqua'ada’ por ni che yogua'slol
de'en chona', na' cata' chZzaglaogua'

chbeja' yel bisgal, na' cato' chbil
chdona'. Yogue' de'e quinga chiti'a
pero chgo'o chchejlaza'a. Chona'
ca chsa'acbe'i bena' de que chona'
can' cheyalo' so'on bend' giien xSin
Diozen'. Chlo'a de que bito bi de'e
mal da' achen yichjla'azdaogua'ana'.
Chlo'a de que chejni'ida' can'
chene'ene' goncho, napa' yelo!
chxenlaza' len bena' yobls, chona'
glien len bena' yobls, chona' can'

na Spirit che Diozon', na' do laza'a
chacda' che bena' yobla. 7Cho'a
xtiZze'ena' de'en naqua de'e li, na'
de'en baben Diozan' par nich

naca' benod' giien laogiie'ena' de'e
na'and' chone' nada' yelo' guac
che'ena’ par chona' xSine'ena' na'
par chdilslena' gwxiye'ens'. 8Chona'
ca chsa'acbe'i bena' de que chona'
can' cheyalo' so'on bend' giien xSin
Diozan' la'ana'acza $9 chso'elaogiie'e
nada' o $9 chosa'ogue'ine' nada' na'
la'ana'acza $o chasa'one' giien chia' o
$a chasa'one' mal chia'. Dizs' de'en
cho'a naquen de'e li, la'ana'acza
nita' bena' chasa'ane' naca' bens'
goxoayag. ?Na' la'ans'sacza nita' bens!
chsa'aquene' bito bsels' Diozan'
nada', le'e nezele de que Diozan'
bsele'e nada' naca' apostol. Zan

las chona' xbab gatcza'ana', pero
nembana'. Ca de'en chon Diozan'
par chac chia' yoguo' de'e quinga
chZaglaogua', chone' ca' par nich
gaquacha' bend' giien, cagus chone'
par nich gata'ans'. 19La'ans'sacza de'e
zan de'e chac par soa' trist, syempr
chebeida' lo'o la'azdaogua'ana'.
La'ana'aczo nga'an yasa'a, chona' ca
bens' zan nite'e mbalaz. La'ans'scza
bito bi de chia', Diozan' chone'
bita'ateza de'en chyaZzjda'.

" Con yogus' diZa' de'en nezda'
na' de'en naquo giien babi'an
len le'e bena' Corinto de'en
chacchgiieida' chele. 2Na' ca
naquan' cui zole binlo len nada',
naquon por ni che de'en cuitec
chaquele chia', cagus de'en cui
chacda' chele. ¥ Chata'ayoichgiieida'
le'e can' chato'ayoida' no xi'ina' leso
legaque chia' can' chacchgiieida'
chele.

Spirit che Diozan' zon lo'o
yichjla'azdao' bena' chso'onlilaza' le'
14Bito cheyals' agwcoda' ljueZjcho
len bena' cui chso'onlilaza' Criston'.
Ben' zda licha bito gaquo gone'
txen len ben' chon de'e mal. Na'
ben' yo'o be'eni' che Diozon' lo'o
yichjla'azZdaogiie'ena' bito naquo
yichjla'azdaogiie'en tozs len
yichjla'azdao' ben' cui yo'o be'eni'
che Diozan'. 13Cristan’' bito chac
gone' txen len de'e gwxiye'ena'.
Na' ben' chonlilaza' Criston' bito
cheyala' gaque' txen len ben' cui
chonlilaZa' Criston'. 1®Na' chio'o
cho'ela'ocho Dioz ben' zo zejlicane
bito gaque goncho txen len
bito'stezs de'en naquo che lgua'a
Isaqua' de'en chse'ejni'alaZza' bend!,
cheda' Spirit che Diozon' zon lo'o
yichjla'azda'ochon' ca bena' zo liZe'.
Chac can' gwna Diozan":
Soa' len lega'aque' na'
talenga'aca'ane'.
Gaca' ben' so'elaogiie'e, na'
lega'aque' asa'aque' xi'ina'.
17De'e na'ana' cheyala' goncho can'
gwna Xancho Diozan":
Le'e yechoj entr bena' ca' cui
chso'elao' nada' na' bitoch
gonle txen len lega'aque'.

Bitoch gonle de'e malan'.

Legon par nich yebeida' le'e.

18 Na' nada' gaca' Xale na' le'e
gacle xi'ina'.

Can' na Dioz ben' napa
le'ezelaogiie yelo' guac
xenna'.

Bend' bisa'adaogua'a, nezecho

gon Diozan' len chio'o can'
na lyebe quinga de'en babi'a
diZa' chei. De'e na'ana' cheyalo!
cuejyichjcho cuich goncho
bito'stezo de'e mal na' bito'steza
xbab mal de'en choncho, par nich
cui bi de'e mal ta' ochen cuerp
chechon' o yichjla'aZzda'ochon'. Na'
ca de'en napcho Diozon' respet,
cheyalos' gwzenaguachcho che' par
nich yichjla'azda'ochon' Sejoch
gaquachen xi'ilaza'.

Benoa' Corinto ca'
gosa'abejyichje' de'e malan'

2Na' chneyoida' le'e, legaque
chia' can' chacda' chele. Ni to
bens' cui bi bi chonda'ane'. Bito
bi bi chona' par agwxinjon
yichjla'azdao' bena' yobls. Bito
chxoayaga' bens'. 3La'ana'sczo
balle nale de que chona' ca', bito
chdila' le'e. Bagwnia'acza' antslo
lechguale chacda' chele. Chacda'
chele na'a mbana' na' leczo xte Za
yelo' gota' ne'e guaquaczada' chele.
4Lechguale chebeida' le'e na' zoa'
segor gonle can' chene'e Diozan'.
BabeyacxenlaZza'a de'en bla' rson
ca giienna' chonle, na' zochgua'
mbalaz, la'ana'aczo de'e zan de'e
chyi' chzaca'a.

5Cato' bezina' Masedonian' de'e
li bito gota' latjo yezi'ilaza'a. Do
tyempte boso'ochi' boso'osaqua!

bena' ca' nada', na' bZeba' lo'o
yichjla'azdaogua'ana' gocda' nac
gonle. ®Pero Diozan' syempr
cheyonxenlaZe'e bena' nito' trist.
Le' beyonxenlaZe'e nada' de'en
bela' Titona'. 7BeyacxenlaZa'a cagus
de'en bele'e na'azon' sino por ni
che rson de'en zeno'ena' de que
bebeichgiieine' can' chonle. Be'e
diza' de que zelaZa'schguale yida'
de'e yoblo delana'a le'e. Na' leczo
ne' de que chegiii'inchgiieile lo'o
yichjla'azda'olen' ca naquo de'e mal
de'en benlen' na' chi' yichjle gonle
can' gwnia' le'e. Na' bebeichgiieida'
de'en bele'ena' pero mazachlos
bebeida' diZa' de'en be'e chele.
8-9Chacbe'ida' triston' bzoa' le'e
ca de'en gwnia' le'e le'e carton'.
Gwdechlo beyejda' ca naquon'
bzoa' le'e triston', pero na'a bitoch
cheyejda' cheds' SloZzzon' gwzole
trist. Cagua chebeidan' bosgiii'inda'
yichjla'aZda'olen'. Con chebeida'
de que lao zole chegiii'inlaZa'sle
lo'o yichjla'aZda'olena' bedinjele
de'e mal chele de'en benle. Na'
chebei Diozan' de que bedinjelen.
Can' naquan bitobi de'e mal bensan
len le'e de'en bzoja' le'e carton',
sino goclenan le'e. 19Chebei
Diozon' catas' nota'atezs bena' zo
trist chedinjene' che de'e malon'
babene', na' Diozan' chezi'ixene'
che ben' chedinje xtole'ena' par
nich cui yeyeje' lao yi' gabilon'.
Na' $o babedinjecho xtola'acho ca'
cuat socho trist de'en bedinjechon.
Beno' zan za' yeZlyo nga bito
chesyoa'adinjene' xtolo'aga'aque'ena’
cato' nite'e trist, na' de'e na'ana'
gwZin Za Zjoya'aque' lao yi'
gabilon'. " Chebei Diozan' can'

bedinjele xtola'slen' cata'on
gwzole trist. Na' de'en gwzole
trist, lechguale gone'ele benle

can' chene'e Diozon' gonle, na'
lechguale gone'ele nezda' de que
bito benle txen len ben' ben de'e
malan', na' bZa'ale por ni che de'e
malan' ben be'ens', na' bZeble
chaquele 35 yida' yedeyena' le'e
castigw. Lechguale gone'ele gonle
ca yebeida'. Lechguale gwche'
yichjle gonle can' na Diozen'. Na'
leczo de'en gwzole trist benon par
nich bneZjwle castigw che ben'
ben de'e malon'. Na' lao yogua'slol
de'e quinga bagoc, naquon clar de
que bitoch bi xtola'sle de. '2Bito
bzoja' le'e parze nich ben' ben de'e
malon' si'e castigw, nique nacho
parza nich ben' goquo de'e mal
chei yeyacxenlaZe'e. Lecza bzoja'
le'e par nich lao Diozan' gocbe'ile
de que ne'e chaquele chia' na' ne'e
chene'ele gonle can' nia'ana'. 13Na'
babeyacxenlaZa'a de'en bzenagle
chia'.

Na' bebeichgiieida' cheda' benle
ca bebei Titona'. Yogua'ale benle
ca zoe' mbalaz. 14Be'elaogua'a
le'e cato' bi'a diZo' len Titona'
na' benle can' goza' Titon' gonle.
De'e na'ana' bito chacda' tola.
Yogua'slol de'en bagwnia' le'e
babi'a diza' li, na' leczo cata'an
bi'a diZa' len Titona' be'elaogua'a
le'e benle par nich nacbia' bi'a
diza' li. °Na' chaquachene' chele
cheda' chone' xbab can' yoguo' le'e
bzenagle che' na' chone' xbab can'
gwche'echgua yichjle par benle
can' goze' le'e. '8Na' chebeida'
zoa' segor gonle yogua'slo] can'
cheyala' gonle.

Beso'azanene' de'en gota' chega'aque'
par gwsa'aclene' bena' yobls
Beno' bisa', chene'eto' onezele
can' bagoclen Diozan' tcuen
tcuen bena' ca' chasa'adopa
chosa'azag chso'elaogiie'e Criston'
gan' mbane Masedonian'. 2Lao
yelo' yasa' yelo' zi' chega'aque'ena’
bagoclen Diozon' lega'aque' par
nite'e mbalaz. Na' la'ana'acza
bazjonaquachgiie' bena' yasa!,
besya'abeine' bosa'oneZjue' de'en
besa'ayaZje bena' chso'elao' Criston'
Jodean'. 3Nezda' na' cho'a diZa' de
que to toe' boso'onezjochgiie' de'e
besa'ayazje bend' ca' la'ana'acza
cui bi gota' par cuinga'aque', na'
con xbab chega'aque'ena' gwso'one'
ca'. 4#Gosa'aneyoine' nada' gua'a
latjo yoso'oneZjue' mech par
osa'aclene' bena' Jodea ca' bagwlej
Diozon' par zjonaque' 1aza' ne'ena'.
5Na' gwso'onche' mazachls can'
bena' xbab so'one' de'en gwso'on
cuinga'aque' laza' na' Xancho
Criston' na' laza' na'ana' cheds'
gwsa'acbe'ine' can' chene'e Diozan'
so'one'. Na' lecza boso'onezjue'
mechan'. Nezecho de que Titon'
bide' gan' zole na' btipe' laZa'ale
par btoble mechan'. Na' cato'
gwnezda' de'en gwso'on bena'
Masedonia ca', gota'oyoida' Titona'
yeyede' yeto gan' zolen' par nich
gaqualene' le'e yeyoZ agwtoble
mechan'. 7Giienchguan' chonle
ca de'en lechguale chonlilaza'sle
Criston', na' cho'echguale xtiZe'end',
na' de'e zan de'e chejni'ile che
Diozon', na' chonle xSine'ena' do
yichj do laZa'sle, na' chacchgiieile
cheto'. Na' de'e na'ana' chneyoida'

le'e gonSgaczle giien agwtoble de'e
scha'o par sgwneZjwle bena' Jodea
ca'.

8Bito chona' mendad sgwneZjwle
mechan', con babi'a diza' len le'e
can' boso'oneZjo bena' mech. Na'
$9 gonle can' gwso'on lega'aque’
gwlo'ele de que do laZa'slen'
chaquele che Diozan'. *Nezele de
que Xancho Jesocriston' nape' yela'
gwnabia' na' yela' bala'an xen. Pero
de'en nZi'ilaZe'e chio'o bzanene'
gwlejyichje' yela' gwnabia' na' yelo'
bala'an che'ena' par nich bedayene'
ca si'icho yelo' bala'an xen.

10Godgiiize gone'ele gaqualenle
bena' yasa' ca' na' gwzolao btoble
mechoan'. Na' na'a chnia' le'e de
que naquen giien yeyoZ agwtoblen.
"Na' gwneZjwle de'en de chele xte
ga zelao saque'ele par nich yeyoZ
gonle can' gone'ele gonle. 1235 to
bena' chene'ene' agwneZjue' to de'e
osgwneZjue', gobeicze Diozan' can'
gone'end' la'ana'acza lato'aza de'en
gaquo agwneZzjue', pero na' $3 cui
bi de che' bito ana Diozan' cheyalo'
sgwnezZjue' de'e cui de che'.

13Bito nia' de que gonle ca cuich bi
bi yega'an chele na' gata' che bena'
yobla. "#Con che'enda’' gata' de'e
chyazje yoguoa'sle. Na'a de che le'e,
na' cheyalo' gaqualenle lega'aque'
chosa'oyazjene' na'a. Chexa $o gwZzin
tyemp catd' gata' che lega'aque' na'
le'e oyazjele, lega'aque' cheyalo!
sa'aclene' le'e par nich gato' de'e
chyaZje yogua'ale. 1°Nach gaqua
can' nyoj XtiZa' Diozan', nan: “Ben'
betoba de'e scha'o bito gota'ach
mazachls ca de'en byaZjene', na' ben'
betoba lata' da'ozen' gota' che' de'en
byazjene'.”

El Nuevo Testamento en el zapoteco de Yatzachi el Bajo © Liga Biblica Internacional, 1971, 2010



2 CORINTOS 8, 9

Titon' na' bena' ljueZzje' ca'

16 Choxcwlen Diozen' bene' par
nich Titona' che'enchgiieine'
gaquoalene' le'e ca'aczon' che'enda’
nada' gaquslena' le'e. 17 Cata!
gota'ayoida'ane' yeyede' gan' zolen'
par gaqualene' le'e, le' gwne' ya'o,
caguo de'en goto'ayoida'ane' na'aza
sino de'en bache'enchgiieiczene'
yeyede' gan' zolen' par gaqualene'
le'e.

18Chsela'a yeto bens' bisa'acho
len Titona'. Na' tcuen tcuen
bena' ca' chasa'adopa chasa'azag
chso'elaogiie'e Jesocriston' chso'e
diZa' giien che bena' bisa'achona’
catequan' xoche chzejni'ine'
bena' ca naquos dizd' giien diza'
coba che Jesocriston'. 19 Nachan'
bagosa'abeje'ene' par sa'alene' nada'
cato' Zjoyesana' mechon' de'en
chtobcho par gaquslencho bena'
bisa'acho yasa' ca' nito' Jodean'.
Chtobchon par nich Xancho
Diozan' chzi'e yelo' bala'an na' par
nich nla'alao de que chene'echo
gaqualencho bena' chyaZj chchine.
20-21Yo'0 yichja' gona' de'en naqua
gilien lao Xancho Diozon' na' lao
benachoan'. De'e na'ana' le' sa'alene'
nada' par nich notono ona de que
bito chona' can' cheyals' gona' len
mech xen de'en goxa'ana'.

22Na' lecza len Titon' chsela'sto'
yeto bena' bi§a'acho. Zan las
bable'ito' de que do yichj do laze'e
chone' xSin Diozan'. Nezene' de
que le'e lechguale chene'ele gonle
can' cheyalo' gonle, na' de'e na'ana'
banachguan yide' gan' zolen' par
gaqualene' le'e. 2385 no nabe
le'e bixchen' za' Titon' na' bena'

bisa'acho ca' yechopa, leye'ega'aque’
de que Titon' chone' txen len nada’
chonto' xSin Diozen' par chaclento'
le'e. Na' beno' ca' yechopos Za,
tcuen tcuen bena' ca' chasa'adopas
chosa'azag chso'elaogiie'e Criston'
choso'asele'e lega'aque' par
sa'aclene' le'e, na' chso'one' ca
chzi' Cristan' yels' bala'an. 24Na'a
Za chneyoida' le'e legon giien len
lega'aque' par nich yeso'oneze
tcuen tcuen bena' ca' chasa'adops
chosa'azag chso'elaogiie'e Criston'
de que chaquele che Diozan'. Na'
legon par nich la'alaon de que dizd'
lin' gwnia' cate'an be'elaogua'a le'e.

Boso'otobe' mech par
gwsa'aclene' bena' ca'
chso'onlilaza' Criston' Jodean'
Bito chonon byen gwzoja' le'e
de que cheyala' ogwneZjwle
mech par gaqualen]e bena' Jodea
ca' bagwlej Diozan' par zjonaque'
laZs' ne'ena!, 2cheds' nezda' de que
le'e chene'ele gaqualenga'aclene'.
Cho'elaogua'a le'e cho'a
dizo' len bens' Masedonia ca'
chapoga'aca'ane' de que le'e bena'
Acaya gone'ele gaqualenle bena'
yaso' ca' godgiiize na' gwzolao
btoble mechoan'. Na' de'en benle
ca' do yichj do laza'ale leczs zan
bens' Masedonian' chse'enene'
sa'aclene' lega'aque'. 3Na' na'a
chsela'a bena' bia'acho ca' gan'
zolen' na' sa'aclene' le'e yeyoz
agwtoblen par nich ca' sole probnid
osgwnezjwlen. Che'enda’' la'alaon
de que dizo' lin' bi'a be'elaogua'a
le'e de que gaquolenle bend' yaso'
ca'. 4¢Chexa $a asa'acls to chops
bena' Masedonian' catd' yeyeda'

gan' zolen'? Sa bito ne'e yeyoz
ogwtoble mechan' cato' yeyeda',
gaquada' zto' de'en goZoga'aca'ane'
ca giienna' gonle na' leczo le'e
gaquele zto' de'en cui benle complir
de'en gwzolao benle. 5De'e na'ana'
zencuialaogua' bena' bisa'acho
ca' Sono zeya'aque' gan' nito'slend’
cheda' chacda' chonan byen
sa'aclene' le'e yeyoZ agwtoble
mech de'en ben]e lyebe agwtoble
par gaquolenle bend' yaso' ca'.
Legwtobon antslo cuind' yeyeda'
par nich baden cato' yeyeda', na'
gacbia' de que gonlen do yichj do
laZa'ale cagua gonlen la fuers.
6Ben' chaz lato'aza, lata'oza
chelape', na' ben' chaz de'e scha'o,
de'e scha'o chelape'. Ca'aczan' chac
len chio'o, $a zanecho de'e scha'o
par gaquoalencho bend', nachon'
socho mbalaz juisy. 7 To tole cheyala'
ogwneZjwle ja'aquo'sto’ de'e yebeile
ogwneZjwle cheda' lechguale
chebei Diozan' ben' chebeine'
chneZjue' de'e chneZjue' par xSin
Diozan'. Bito cheyalo' agwnezjwcho
de'e agwnezjwcho la fuers sino
agwneZjwchon do laza'acho. 8Diozan'
nape' yelo' guac par chaclenchgiie'
chio'o len bito'ateza de'e chyaZjecho.
Na' chac gone' ca gato' yogua'slol
de'e chyaZjecho do tyempte par nich
gaquo agwnezjwcho bi de'e chyaZje
bena' yobls na' goncho bichls de'en
naqus giien. ?Nyoj XtiZs' Diozan' can'
ben to bens' nan:
Bagoclene' bena' zan, bneZjue'
de'e besa'oyaZje beno' yasa'.
Na' cuat ganlaza' Diozan' de'e
glienna' de'en ben be'ena'.
10Diozan' chone' par nich chats' no
xoa' bin na' bita'stezachlo de'en

chazcho, na' le'ena' chone' par nich
chata' de'e che'ej de'e chaocho.
Le'egatezo ca' le'end' gone' ca gato'
bichls de'e chyaZjecho na' gone

ca cha'o xenchan par nich Sejoch
gonchcho de'e giienna'. 1" Na'
bita'steza de'en chac chele Diozan'
chone' par nich chebeile chneZjwle
de'e scha'o de'e chaso'ayazje bend'
yoblo na' cato' neto' ZjoneZjoto'
bena' yasa' ca' de'en babtoble, nach
aso'e yelo' choxcwlen che Diozan'.
12Na' cato' chio'o chnezjwcho de'e
chasa'ayazje yeziquo'achlo bena!
bagwlej Diozan' par zjonaque' laza'
ne'end' chaclenga'acchone' par
nich chata' de'en chasa'oyaZjene!,
na' lecza ca' choncho par nich
bena' ca' chaclencho chso'echgiie'
yela' choxcwlen che Diozan'. 13Na'
cata' yeyoz agwtoble de'e scha'o
de'en agwneZjwcho bend' yasa' ca'
asgwlo'en de que do yichj do laza'ale
chzenagle che diZa' giien diZa' coba
che Criston'. Na' cata' bena' yasa'
ca' yesa'azi'e de'en ogwnezjwle
lega'aque' nach aso'elaogiie'e
Diozan' can' chsela'sle de'e scha'o
mech de'e gaqualenan lega'aque'
na' aso'elaogiie'e Diozan' can'
chaclenle nota'stezachlo bena'
chso'elao' Criston'. #Na' so'one'
orasyon par yesa'anabe' yelo'
chaclen che Diozon' par le'e na'
asa'aquene' chele yesya'sbeine'
can' bagocwlenchgua Diozon'

le'e len xbab de'en yo'o lo'o
yichjla'azda'olen' par nich
chnezjwle de'en chosa'oyazje

bena' yobls. ¥Choxcwlen Diozan'
ca naqua goclen xen de'en bene'
len chio'o benach cata'an bsele'e
Xi'ine'end' por ni checho. Bito de

diza' de'e giie'echo catec zaqua'an
de'en bsele'ene'.

Yela' chnabia' che Paban'
de'en naque' apostol

1 O Na' ca naca' nada' Pab

de yeto de'e nia' le'e can'
gonle. Chasa'ona bena' de que
nada' chzeba' par bi gona' o par
bi nia' le'e cata'an zoa' len le'e na'
con catd' zoa' zita' chzoja' le'e ca
bena' cui chZzeb. Bito naquen ca'
sino chona' len le'e can' benteza
ben Criston' len bena' lao yeld!
chxenlaza' che'ens' na' yelo!
bena' gaxjwlaza' che'ena'. 2De'e
na'ana' chneyoida' le'e legon ca cui
gonoan byen tila' le'e cata'an yida'.
Bangiiia' tila' bena' ca' chasa'one'
chona' con can' na xbab chia'ana'.
3La'ansa'aczo naca' benach bito
chona' con can' na xbab chia'ana'
ca de'en chonchgua' xte ga zelao
saqua'ada' par nich bena' yoblo
yoso'ozenague' che Criston'. 4Nezda'
de que bita'stezo de'en chac chon
cuinza' bito chaclenan nada' par
gona' ca yoso'ozenag bena' che
Criston'. Pero Diozan' chaclene'
nada' par chzoa' ca'alo bi de'en
chZon par nich bena' yoso'ozenague'
che Criston'. Na' len yels' chnabia'
che' de'en babene' nada', chona'
ca chaso'ozexjwyichj bena' lao
Criston' par choso'ozenague' che'
na' chso'one' xbab giien can'
chene'e Criston'. Chona' ca cuich
chso'on cuinga'aque' xen sino
chasa'abejyichje' bito'stezo de'en
chZon par se'ejle'e diza' li che
Diozoan'. Chbeza' par nich yoguo'
le'e gwzenagle che Criston' do yichj
do laZa'ale, pero na' nota'stezle 3o

cui gwzenagle, zoa' dispuest par
gona' le'e castigw.

"Legon xbab $a3 de'en chasa'ona
bena' naquen de'e li. Nita' bena'
choso'one' zjonezene' bselo' Criston'
lega'aque'. Beno' ca' cheyalo'
so'one' xbab de que lecza Criston'
bsele'e nada'. 8Zala' giie'echa' diza'
mazachlo can' babi'an antslo onia'
de que Cristan' bsele'e nada' na'
bene' yelo' chnabia' par bi de'en
chona', guata'sbia' de que cho'a
diza' li. Xancho Criston' bsele'e
nada' na' bene' nada' yels' chnabia'
par nich gaquolena' le'e, caguo
par gona' ca cuejyichjle cuich
gonlilaza'slene'ena'. 2Echnia' ca'
par nich cui gonle xbab de que
chzoja' cart quinga par agwseba'
le'ena'. 1Bena' ca' chasa'anelao’
chia' chasa'ane' de que cart ca'
chzoja' zjonaquen de'e Zialao. Na'
chosa'one' bito chZeba' bi ania' le'e
le'e carton' pero bito cheyaxjda'
par bi gona' cata' zoa' len le'e na'
de que xtiZa'ana' bito bi zaqua'an.
M Benos' ca' chosa'onelao' chia'
cheyald' yeso'onezene' de que can'
nia' Je'e cart ca' de'en chzoja' le'e
cata' zoa' zita', leczs can' ania' na'
leczo can' gona' cata'on soa' len le'e.

12Bito che'enda' gonlebada'
bena' ca' chso'elao' cuinga'aque'.
Bena' ca' chsa'aquene' de que
chso'onyane'e can' cheyalo'
so'one' na' chsa'aquene' de
que giienchguan' choso'osed
choso'olo'ine' cheda' tozs can'
choso'osed choso'olo'i yogue'e,
len bito bi zaquo' de'en chso'one'
xbaban' ca'. 1¥Nada' bito giie'elao’
cuina' sania' de que bena' bi de'e
glien $o cui bena'an cuina'. Con

gua'a diZa' che de'en babena' gan'
babsela' Diozan' nada', na' nezda'
de que lencza gan' zole na'and'
bsele'e nada'. ¥Na' ca naca' nada'
babida' be'elena' le'e xtiza' Diozen'
cata'an cui nonod' giie'elene'en le'e,
de'e na'ana' naquaczan ania' le'e
can' cheyals' gonle. 15Bito cho'a
diza' che xSin Diozan' de'en ben
bena' yobls ga cui bselo' Diozan'
nada' par chixjui'a xtiZe'enda'. Nada'
zoa' lez de que le'e gonlilaza'achle
Criston' na' cata' cuich chyaZzjele
oggiiia ogwya' le'e, nach Sa'acha' ga
yobloe gan' asela' Diozon' nada' par
chixjui'a xtiZe'ena'. 18Na' chixjui'a
diZa' giien diZa' coba che Criston'

ga yoblo gan' cui no ne'e chixjue'en.

Na' gua'a diza' che x3in Diozan'
de'en baben cuina' lgua'a giie'elao’
cuina' che de'en baben bena' yobla.

17Bito cheyalo' giie'elao' cuincho
sino cheyald' giie'ela'ocho Xancho
Diozon'. 18La'ana'acza $o ona to
bena' de que chone' giien, cagua
de'e na' Sejle'echo de que le
gliennoa' chone'. Pero $9 Diozon'
glie'elaogiie'ene' nachon' nezecho
be'ena' chone' giien.

Paban' na' bena' ca' gwso'on
cuinga'aque' ca apostol
1 Zalo'a3ga agwzenagle
yeto chopa diZo' de'en
onia' le'e la'ana'acza $o gaquele
bito bi zjozaquo'on. Legwzenag
Zlac onia'an. 2Nada' bzejni'ida'
le'e xtiZa' Criston' na' de'e na'ana'
che'enchgiieida' gaquele che tozo
Criston' ca to no'ol giiego' naplaza'
cuine' na' chaquene' che tozo ben'
si' le!. Ca'aczan' chene'e Diozan'
gaquele che Cristan'. 3ChxoZda'

yesa'oxoayag bena' le'e par nich
cuich gonlilaza'sle Cristen' do
laZa'sle na' cuich gaquele che toza
le', can' bxoayag belon' de'e no'olo
nechan' ben' gwle Eb yela' bia bib
cheban'. 4¢Egiienchguan' chonle
Za? Babla'ac bena' gan' zolen'
choso'ozejni'ine' le'e che Jeso'oson'
nza'als can' babzejni'ida' le'e. De'en
choso'ozejni'ine'en zdan clelo len
diZa' giien diZa' coba che Criston'
de'en bagwyejle'ele chei. Pero le'e
bito chaquele zdeba chzenagle
chega'aque'. *Malan' chonle
banonle bena' ca' ca apostol chele
na' chonga'aclene' xen. ¢Ecabi lecza
zaca'a nada' can' zjozaque'eno'?
6La'ana'acza cui chac cho'a diza'
glienchgua, chejni'ida' de'en cho'a
diza' chei. Bable'iczele yogua'ote
de'en babena' na' nezczele de que
chejni'ida' xtizo' Diozan' de'en
cho'elena’ le'e.

7¢Echaquele malon' bena' cui
bi laxjua' gwxi'a cato'an be'elena’
le'e diZa' giien diZa' coba che
Diozon'? Nada' ben cuina' ca to
bena' cui bi zaqua' de'en cui bi
laxjua' gwxi'a parza nich bena' ca
zole mbalaz. 8 ¢Egwnacho malen'
bena' gwxi'a mech de'en gwso'on
bena' ca' chasa'adopa chasa'azag
chso'elaogiie'e Criston' ga yobla?
Gwgxi'an par nich be'elena’ le'e
xtiZa' Diozan' sin cui benle nada’
mantener. ®Cats' gwzoa' len le'e
la'ana' cui gota' de'en byazjda', bito
gwnabda'an le'e. Bena' bisa'acho
ca' zeya'ac Masedonian' lega'acle'
gwso'one' de'en cui gota' chia'. Na'
gwdapa' cuidad cui bi zed benda'
le'e par gonle nada' mantener, na'
bata'stezachls bitocza bi bi zed

gonda' le'e. 1%Can' nezda' chaclen
Criston' nada' par cho'a diza' li,
ca'aczon' nezda' de que cuat gonda'
le'e zed par gonle nada' mantener.
Chebeida' guaquo nia' de que bito
bi gan chona' de'en chyixjui'a
xtiZs' Diozon' len le'e o len bena'
Za' gato'stezachlo gan' mbane
Acayan'. " Cagus de'en cui chacda'
chelen' cui gonczada' le'e zed gonle
nada' manteneran'. Diozon' nezene'
chacda' chele.

12Goncha' can' choncza' cui bi
laxjua' chzi'a par nich bend' ca'
chasa'ana cui naca' apostol cuich
yesa'aZelene' bi yesa'one' chia.
13Lega'aque' chse'enene' goncho
xbab de que zjonaque' apostol,
pero bito zjenaque'. Choso'osed
choso'olo'ine' diZa' giienlaZa'
na' chasa'axoayague' par nich
chaquele de que Crist nan' absele'e
lega'aque'. 14Bito yebanecho
de'en choasa'aoxoayague', chedd'
la' ca'aczon' chxoayag gwxiye'en
chio'o par nich chaquecho de
que de'en chene'en goncho
naquan to de'e giien. 1°Na' de'en
chon gwxiye'end' ca', bend'
ca' choso'ozenag chei leczo
choso'oxoayague' par nich gaquele
de que choso'ozejni'ine' bena'
de'en naquo de'e giien. GwZin Za
gon Diozan' par nich gata' castigw
chega'aque' segon de'e mal de'en
chso'one'end'.

De'en gwdi' gwxaqua' Paban'
de'en naque' apostol
16De'e yobls achnia', bito gaquele
de que chona' xbab de'e cui bi
zaqud'. Le'e chzenagle che bend' ca'
de'e licza chso'on xbab de'e cui bi

bi zaqua'. Ca'aczo legwzenag chia'
Zlac gonleboda' lega'aque' gua'a
to chopa diza' che de'e giiennd'
de'en chona'. 177 Gua'a diZs'an ca'
la'ana'aczo nezda' Criston' bito be'e
diza'an ca'. Gona' ca bena' chon
xbab de'e cui zaque'e. 18Bena' zan
chso'e dizo' de que zjonaque' bena'
gilien por ni che can' zjonaque', o
por ni che $3 bi de'en bagwso'one'
o bi de'en bagoc chega'aque'.
Ca'aczon' nada' gua'a diza' che
cuina' cheda' zjode de'en nac ca'
de'e gua'a diZs' chei. 19De'e tant
non cuinle bena' sin' de'e na'aljan'
chebeile chzenagle che bena' ca'
chso'on xbab de'e cui bi zaque'e.
20De'en chzenagle chega'aque'
bazjonzoe' le'e xni'aga'aque'ens'
ca esclabos chega'aque'
Choso'oxoayague' le'e par nich
chnezjwle lega'aque' bi de'en de
chele na' par nich chontezle bin'
choso'one'. Chso'elao' cuinga'aque’
na' choso'abaze'e le'e par nich
chzenagle chega'aque', na' le'e
chebeile chonle can' chasa'one'ena’.
21Gobeichljeile Zals' chonda' le'e
can' chso'on lega'aque'ena’.

Leczo guaquoczo gua'a dizo'
par agwlo'ida' le'e de que naca'
bena' blao can' chso'on bens' ca',
la'ana'aczo $o gaquele de que
bito bi zaqua'sn. 22Chso'elao’
cuinga'aque' de que gwsa'aljolene'
bena' chso'e diZa' ebreo. Leczs ca'
nada' goljelena' bena' chso'e diZa'
ebreo. Chso'elao' cuinga'aque' de
que zjonaque' bend' Izrael. Pero
leczo bena' Izrael nada'. Chso'elao’
cuinga'aque' de que zjonaque'
xi'in dia che de'e Abraanna'. Pero
leczo xi'in dia che de'e Abraam na'

nada'. 23Chasa'one' de que Crist
nan' bsele'e lega'aque' par chso'one'
xSine'ena'. Leczo len' absele'e
nada'. Na' giie'ela'och cuina' can'
chso'elao’ cuin lega'aque' nia' can'
bagoc chia'. Lechguale babena' x$in
Diozon' mazachls ca lega'aque'. Na'
zan las bagota'a liZya por ni che
de'en ochyixjui'a xtiza' Criston',

na' leczo zan las bagoso'ayin jostis
ca' nada'. Na' zan las babelazs cui
gota' por ni che de'e ca' bagoc
chia'. 22Gueya' las gosa'ayin bena!
Izrael gwlaZ chia' ca' nada' yid sot
tgualjechoa las. 25Son las bena'
jostis ca' gosa'ayine' nada' xis.

Na' yetlas boso'o3iZa' bena' nada'
yej xte yelata'aza cui gwso'ote'
nada'. Na' lao zya'a yeZ zita' to

lo'o barcw, lecza Son las bochinj
nisda'on barcon' na' cane bzina' yo
biZ. Na' lao Son lasen' beyinjonna'
t8i'i gwxoa lao nisda'ona' tZa

tyel to lao yag. 26Na' lao gwya'a
jotixjui'a xtiZza' Criston' zan las
bela' cui gota' o so'ot benda' nada'.
Zan las goc zdebos tia' yao ca', zo
cata' goca' lao na' benda' bguan, na'
zo catd' beno' Izrael gwlaz chia'

ca' gwse'enene' so'ote' nada', na'
leczo zo cata' bena' cui zjonaquo
bena' Izrael gwse'enene' so'ote!
nada'. Na' yelata'aza cui gota' do
syodan' na' do ga cui no beno' Za'.
Na' baso gata' lao nisda'ona'. Na'
do tyemp chxoZda' cuiayi' x$in
Diozon' por ni che bena! ca' chsa'as
chosa'one' de que zjolene' chio'o
pero cagua do laza'aga'aque'ena’.
27Na' lao bena' x§in Diozen' zan
las jxaqua'achgiieida' na' zan las
bguo'o bcheja' cui gwtasa'. Nombi'a
yela' chbil chdon cheds' zan las cui

gotd' de'e ye'ej gaogua'. Na' zan las
beyaga' cui gota' xa' de'e byazjda'.
28Na' de'e zanch de'e chyi'
chzaca'a de'en cui cho'a diza' chei.
Pero mazachls chyi' chzaca'a,
de'en chi'ichgua' yichja' yoguo' Za
nac chac che le'e chdops chZagle
cho'ela'ole Cristan' to to yez. 2°Na'
nota'atezle catd' cui chzoile par
gonyana'sle can' chene'e Diozan!,
chzochgua' trist ca'acza anacho
nada'an cui chona'an. Le'egatezo
ca' cata' bena' chasa'oxope’ le'e
par chonle de'e mal, lechguale
de'e chacda' de'en che'enchgiieida’
yebeja' le'e lao de'e malon'.
30Chacda' chyazjele gua'a dizs' che
cuina', na' de'e na'ana' giie'eSaza'
diza' che de'e ca' chasa'slo'e can'
chac falt fuers balor chia', na'
can' bito zaca'a bi gona' Zalo' cui
zo Diozan' len nada'. 3! Dioz ben'
cheyalo' giie'ela'ocho zejlicane
nezczene' cho'a diza' li. Len' naque'
Xa Xancho Jesocriston' na' Xancho
Jesocriston' leczo cho'elaogiie'e le'.
32Na' cata'an gwzoa' Damascon' ben'
goqua gobernador Zlac gwnabia' Rei
Aretas bnite'e bena' gwsa'apa cho'a
puert de'en zo le'e ze'e de'en nyechj
syodan' par yesa'azene' nada' cata'
yechoja'. 33Pero bena' bisa'acho ca'
gosa'agiie'e nada' to lo'o Zoma soa
na' bosyo'oletje' nada' le'e ze'e che
syodan' cho'a to bentan par nich ca'
cui gwsa'acbe'ine' par yesa'azene'
nada'.

Pabon' be'e diza' che de'en
ble'ida'ogiie'ene' na' de'en
bzejni'i Jesocriston' le'
1 Chonen byen gua'a diZa'
che cuina' la'ana'aczo cui

gaqualenan nada'. Na' gua'a diza'
che balo de'en bable'idaogiie'eda’
na' che balo de'en babzejni'i
Xancho Jesocristan' nada'. 2-3Goc
Zda' iz ben Diozon' par nich gwya'a
yoban' na' nezda' bZina' gan' zo'ena',
na' bachonlilaza'a Criston' ca oran'.
Pero bito gocbe'ida' $o gwya'a do
cuerp chia' o $s cui. Dioz na'azen'
nezene' naquan' goqua. 4Con nezda'
de que bZina' mer gan' zo Diozan'
na' benda' chsoe' bena' ca' Za' na'
diza' de'e cui chsa'ac benachoan'
yeZlyo nga na' naquen diZa' de'en
cui de Isens agwzejni'ida' bena'.
5Z7alo' nan chia' giie'elao' cuina'
glie'elao’' cuina' de'en baben Diozan'
len nada'. Pero con gua'a diZa' che
de'e ca' choso'olo'e' can' bito zaca'a
bi gona' Zalo' cui zo Diozaen' len
nada'. 6Zals' gua'a diZa' ca mban'
baben Diozan' len nada' cato'an
gwya'a yoban' naquen dizd' li,

pero so'onlja bena' xbab de que
naquacha' bena' zaque'e mazachle
can' naca'. Bito gue'echa' diza' che
de'end' chedo' la' che'enda' yogua'
bena' so'one' xbab chia' segon bin'
chasa'ale'ine' chona' na' segon can'
chyixjui'a xtiZa' Diozan'".

"Diozan' bito chene'ene' gon
cuina' xen por ni che de'e ca'
ble'idaogiie'eda' na' de'e ca'
bzejni'ine' nada' de'e cuind' se'en
yesa'ale'i yeziqua'achlo bena'. De'e
na'ana' bene' par nich chzaglaogua'
len to de'en chac che cuerp chia'
nga. De'en chzaglaogua' len len
gwxaqua'sleben cacza ga cha'a to
ye$a'. Na' lechguale chon gwxiye'en
ca gaquoada' tolo de'en chac chia'
ca'. Dioz nan' chone' par nich chac
chia' ca' nich cui gona' xbab de que

lechguale zaca'a. 8Son las gwnabda'
Xancho Criston' gone' par nich
yega'a de'en chZaglaogua' len cuerp
chi'ana'. ®Nach Xanchon' gwne':
“Bito gona' ca cuich aZaglaogo'.

Con sotezoa soa' gaquoalena' le'.
Lezon de'en chyazjdo'. Na' ca
naquoan' cui chac bi gono', nada’
gaquoalena' le' len yelo' guac
chia'ana'.” Ca' goZe' nada'. De'e
na'ana' chebeiloda' cho'a diZa' can'
cui chac bi gona', chedd' de'en chac
chia' ca' chlo'en ca yelo' guaquon'
nap» Criston' par chaclene'

nada'. 1°De'en chonlilaza'a

Criston' chebeida' bito'atezo

de'en chloe' can' chyazjda' yelo!
chaclen che'ena'. Chebeida' cata'
choso'ozia choso'onita' benoa'

nada'. Chebeida' cata' chac falt bi
de'en chyazjda'. Chebeida' cato'
choso'olagzejo choso'olagzide bena'
nada'. Chebeida' cata' bichlo de'e
chZaglaogua'. Chebeida' cheda' cato'
chac chia' ca' chaclench Criston'
nada' len yela' guac che'end'.

Paboan' gwche'echgua yichje' beno'

ca' chso'onlilaza' Criston' Corinton'

1" Babenle byen bi'a diZa' che
cuina' la'ans'acza nezda' bitotec bi
zaqua'an giie'echo diZa'an ca'. Zalo'
le'e cho'ele dizo' de que nada' naca'
bena' zaque'e, bito benan byen bi'a
diZa' quinga. Nezda' bitobi zaca'a
zald' cui zo Diozan' len nada', pero
lechguale zaquoa'acha' cle ca bena!
ca' banonele apostol chele, bena'
ca' chonle xen. 12Diozan' bablo'e de
que naca' doalje apostol che'ena'.
Bagoclene' nada' bguo'o bchejlaza'a
bena' xSine'ena' entr le'e la'ans'acza
de'e zan de'e bagoc chia'. Goclene'

nada' bena' xSine'end’' len yels' guac
che'end' na' lecza len yelo' guac
che'ena' bena' milagr na' bichls
de'e zaqua' yesyo'abane bend'.
13Toza ca giienns' bena' len le'e na'
can' bena' len bens' ca' chasa'adops
chosa'azag chso'ela'ogiie'e Criston'
ga yobla. ¢Echaquele bencha' giien
len lega'aque' cle ca can' bena' len
le'e de'en cui gwnabda' le'e gonle
nada' mantener? Lesi'ixen chia' $a
malon' bena'.

14Bazoa' probnid par yida'
dezlana'a le'e de'e gwyon lase. Na'
catd' yida' bito gua'a latje gonle
nada' mantener. Bito che'enda'
gonle nada' bi de'en de chele,
che'enda’' gon cuinle laza' na'
Criston'. Bito naquan par bidao' ca'
so'ombo' mantener xaxna'aga'acbo!,
sino xaxna'aga'acbo' nan' cheyala'
so'one' lega'acbo' mantener.
15Ca'aczon' naquan len nada' Za,
yebeida' ozanda' bita'steza de'en
de chia' na' lente cuina' par
gaqualencha' le'e gwzenagle che
Criston'. La'ana'aczo lechguale
chacda’' chele, pero nachle bitotec
chaquele chia'.

16Balle chnelaole chia' nale de
que chxoayaga' le'e de'en bito
bi'a latjo gonle nada' mantener
parza nich cuejolana' mechon'
de'en chtoble par gaquslenle bend'
bisa'acho ca' zjonaque' bend' yaso'.
17 {Ecabi nezele bito bxoayaga'
le'e len nota'stezo bens' babsela'a
gan' zolen'? '® Gwneyoida' Titon'
bide' bedslane'e le'e na' bsela'a
bena' bisa'achon' yeto len le'.
¢Ecabi nezele de que bito bxoayag
Titon' le'e? Na'alje ¢acabi tozo can'
chona' len can' bene'ena'? Na' can'

che'enda' gaquolena' le'e ca'aczon'
gone'ene'.

9De repent chaquele cho'a dizs'
quinga parza nich le'e cui gonle
xbab de que chona' bi de'e mal.
Pero caguos ca'and'. Nezda' ngoda'a
txen len Criston' na' de que Diozon'
neze nle'ine' naquen' chona' na'
bin' ania'. De'e na'ana' cho'a diza'
quinga, bena' bisa' dao', par nich
chaquslena' le'e. 20Chzeba' sZelda’
$o bi de'en cui chonle giien can'
che'enda' gonle cato'on yida' gan'
zolen', na' $o oZelda' chonle de'e
malon' bito So'olaza'sle can' gona'
castigw chelen'. Chona' xbab, chexa
$o chdils chs$asle na' chgue'i ljueZjle,
0 32 achloc ljuezjle na' chonle parzo
nich gaqua giien che cuinzle. Na'
chexa 33 chnele mal che ljueZjle
na' chexa $9 nacle bena' gochitj
diza' o $o chon cuinle xen o $a
Za'ale chac yaza. 21 ChZeba' de que
cato'an yida' dezlana'a le'e zanle
cuind' cuejyichjle ca de'en chgo'o
xtole na' chbejyichjle be'en chele
o no'ol chele par chzolen]e bena'
yobla na' bita'stezachls yela' zto'
de'en chonle len cuerp chelen'. Na'
Dioz chia'an gone' par nich yeto'ida'
na' yegiii'inda' che nolen' cui
gwlejyichjle de'e malon' chonle.

Paban' gwdixjui'e de que
gwneZjue' castigw che bena'
ca' chso'on de'e malan', na'
chguape' bena' Corinto ca' diox
1 3 De'e gwyon lase dezlana'a
le'e na'a. Na' gaqus can'
nyoj XtiZa' Diozan' nan: “Cata' no
gao xya che to bena' de que nape'
dola', choglaochon che' de que nape'
dolo' $9 yotilon ca yesa'ana chopa

o Sono testigw bend' chso'e diza'
de que babene' de'e mal.” 2Bagoza'
bena' ca' chso'on de'e malan'
antslo cata'an bedslana'a le'e de'e
asgwchope de que bito yeyasa'ada’
lega'aque' $9 cui yesyo'adinjene’
xtolo'aga'aque'ena’. Na' de'e yobla
na'a lao cuind' yezida' gan' zolen'
nia' nota'stezachlo bachonle de'e
malon' bito yeya$a'oda' le'e cata'on
yida'. 3Na' cata' gona' castigw
che le'e cui chedinjele xtola'alen’
cana'achon' onezele de que de'en
chnia' za'an che Criston', can' nale
chene'ele anezele. Na' bito nacho
de que Criston' bito gaquos gone'
castigw chelen', 1a' nape' yelo' guac
xen, na' bablo'e yels' guac che'ena!
len le'e. 4De'e li Criston' ben cuine'
ca bend' cui bi chac gon cato'an
gwso'ot bend' le' boso'ode'ene’ le'e
yag corozan'. Pero zocze' na'a cheda'
Diozan' bosbane'ene' len yela' guac
che'end'. Le'egatezo ca' naca' nada'
ca bena' cui bi bi chac gon. Pero
nezda' ngoda'a txen len Criston' na'
cato'an yezida' gan' zolen' gwlo'ida'
le'e can' zo yeld' guac che Diozon'
len nada'.

5Legonyana' xbab chele $o de'e
licza chonlilaza'sle Jesocriston'.
Na' so de'e li chonlilaza'slene’
gacbe'ile de que zoe' len le'e.
Pero $o chacbe'ile bito zoe' len
le'e guacbe'iczele de que caguo
chonlilaZa'slene'ens'. ®Pero zoa'
lez gacbe'ile de que zocze' len le'e
par nich ca' gacbe'iteile de que
naca' doalje apostol che'. 7Chona'
orasyon chnaba' gaqualen Diozan'
le'e par nich cuejyichjle cuich
gonle de'e malon'. Bitobi nonan
len nada' $o gona' ca gacbe'ile

de que bsels' Diozan' nada' o

$3 cui, con $2 le'e sotezle gonle
de'e giien. 8La' $o chzenagle

che diza' li che Jesocristan' bito
dyaZjon gona' castigw chele. Con
gwneZjua' castigw che bena' ca'
cui choso'ozenag chei. ® Chebeida'
cata' le'e chonle de'e giien na' bito
chyaZjon gwlo'a yelo' chnabia'
chia'ana' par gona' castigw chele,
la' leczo chona' orasyon chnaba'
gaqualen Diozan' le'e par nich gonle
xbaban' can' cheyals' gonle de'e
yobla. 19Babzoja' de'e quinga antsla
ze'e yida' gan' zolena' par nich
yedinjele xtolo'slen' na' cui gona'
castigw chelen' cato'an yida'ana'.
Diozon' bsele'e nada' naca'

apostol che'end' par nich gona' ca
so'onlilaza'ach bena' le', caguo
par gona' ca yesa'abejyichje' cuich
so'onlilaze'ene'.

MNa'a Za bena' bi$a!, babzoja' de'en
go'onda' onezele. Le'e gon xbab can'
cheyalo' gonle de'e yoblo. Legwzenag
consejw quinga chona' le'e. Legac tozo
len ljueZjle. Leso binlo tole yetole. Dioz
ben' chaque checho na' ben' chon par
chzo chbezcho binlo len xbab de'en
yo'o lo'o yichjla'azda'ochon' sosgue' len
le'e. 12Cato' cheZagle leyolgiiiZ ljuezjle
diZa' $ao' par nich gacbia' de que
chaque che ljuezjle. 1¥Yogua' bens' ca'
nite' nga bena' ca' bagwlej Diozan' par
zjonaque' 1aza' ne'ena' choso'oguape'e
le'e diox.

14Xancho Jesocristan' soteza
soe' gaqualensgue' le'e. Na' Diozeon'
gonsgue' par nich gacbe'ichele de
que chaquene' chele. Na' Spirit che
Diozen' gonsgan par nich yogus'sle
gonle tozo xbab. De'e na'azan' achnia'
le'e. Pab





